
Forspil
Þannig týnist tíminn
Bjartmar Guðlaugsson

Bæn

Ritningarlestur

Ritningarlestur
Í bljúgri bæn og þökk til þín,
sem þekkir mig og verkin mín.
Ég leita þín, Guð leiddu mig
og lýstu mér um ævistig.

Ég reika oft á rangri leið,
sú rétta virðist aldrei greið.
Ég geri margt, sem miður fer
og man svo sjaldan eftir þér.

Sú ein er bæn í brjósti mér,
ég betur kunni þjóna þér,
því veit mér feta veginn þinn,
að verðir þú æ Drottinn minn.

Amerískt þjóðlag
Pétur Þórarinsson

Kvöldið er fagurt, sól er sest
og sefur fugl á grein.
Við skulum koma vina mín
og vera saman ein.

Ég þekki fagran lítinn lund,
hjá læknum upp við foss.
Þar sem að gróa gullin blóm,
þú gefur heitan koss.

Þú veist að öll mín innsta þrá
er ástarkossinn þinn,
héðan af aðeins yndi ég
í örmum þínum finn.

Ég leiði þig í lundinn minn,
mín ljúfa, komdu nú.
Jörðin þó eigi ótal blóm,
mín eina rós ert þú.

Enskt þjóðlag
Ingólfur Þorsteinsson

Hærra, minn Guð, til þín,
hærra til þín,
enda þótt öll sé kross
upphefðin mín.
Hljóma skal harpan mín:
:,: Hærra, minn Guð, til þín, :,:
hærra til þín.

Villist ég vinum frá
vegmóður einn,
köld nóttin kringum mig,
koddi minn steinn,
heilög skal heimvon mín.
:,: Hærra, minn Guð, til þín, :,:
hærra til þín.

Sofanda sýndu þá
sólstigans braut
upp í þitt eilífa
alföðurskaut.
Hljómi svo harpan mín:
:,: Hærra, minn Guð, til þín, :,:
hærra til þín.

Árla ég aftur rís
ungur af beð.
Guðs hús á grýttri braut
glaður ég hleð.
Hver og ein hörmung mín
hefur mig, Guð, til þín,
hærra, minn Guð, til þín,
hærra til þín.

Lowell Mason
Sarah F. Adams
Matthías Jochumsson



Minningarorð

Guðspjall

Blessuð sértu, sveitin mín,
sumar, vetur, ár og daga.
Engið, fjöllin, áin þín,
yndislega sveitin mín,
heilla mig og heim til sín
huga minn úr fjarlægð draga.
Blessuð sértu, sveitin mín,
sumar, vetur, ár og daga.

Yndislega ættarjörð,
ástarkveðju heyr þú mína,
þakkarklökkva kveðjugjörð,
kveð ég líf þitt, móðir jörð.
Móðir bæði mild og hörð,
mig þú tak í arma þína.
Yndislega ættarjörð,
ástarkveðju heyr þú mína.

Bjarni Þorsteinsson
Sigurður Jónsson frá Arnarvatni.

Fram í heiðanna ró 
fann ég bólstað og bjó, 
þar sem birkið og fjalldrapinn grær. 
Þar er vistin mér góð, 
aldrei heyrist þar hnjóð, 
þar er himinninn víður og tær. 

Heiðarbóli ég bý, 
þar sem birkið og fjalldrapinn grær. 
Þar er vistin mér góð, 
aldrei heyrist þar hnjóð, 
þar er himinninn víður og tær. 

Mörg hin steinhljóðu kvöld 
upp í stjarnanna fjöld 
hef ég starað með spyrjandi þrá. 
Skyldi ei  dýrðin í geim 
bera af dásemdum þeim, 
sem vor draumfagri jarðheimur á?

Þetta loft er svo tært, 
finnið þytmjúkan þey, 
hve hann þyrlar upp angan úr mó. 
Nei, ég vildi ekki borgir 
né blikandi torg 
fyrir býlið í heiðanna ró. 

Daniel E. Kelley
Friðrik A. Friðriksson

Miskunnarbæn
Nú legg ég augun aftur,
ó, Guð, þinn náðarkraftur
mín veri vörn í nótt.
Æ, virst mig að þér taka,
mér yfir láttu vaka
þinn engil, svo ég sofi rótt.

P. C. Krossing
Foersom - Sveinbjörn Egilsson

Ég fel í forsjá þína,
Guð faðir, sálu mína,
því nú er komin nótt.
Um ljósið lát mig dreyma
og ljúfa engla geyma
öll börnin þín, svo blundi rótt.

P. C. Krossing
Matthías Jochumsson



Séra Þorbjörn Hlynur Árnason jarðsyngur
Organisti: Viðar Guðmundsson

Söngur: Tindatríóið
Útfararþjónusta Borgarfjarðar og Stranda

Aðstandendur þakka samúð og hlýhug

Jarðsett verður í Borgarkirkjugarði

Prentþjónusta Vesturlands, Borgarnesi

Blessun
Eftirspil
Íslenska konan
Billy Joel - Ómar Ragnarsson

Allt eins og blómstrið eina
upp vex á sléttri grund
fagurt með frjóvgun hreina
fyrst um dags morgunstund,
á snöggu augabragði
af skorið verður fljótt,
lit og blöð niður lagði, -
líf mannlegt endar skjótt.

Moldun
Ég lifi' í Jesú nafni,
í Jesú nafni' eg dey,
þó heilsa' og líf mér hafni,
hræðist ég dauðann ei.
Dauði, ég óttast eigi
afl þitt né valdið gilt,
í Kristí krafti' eg segi:
Kom þú sæll, þá þú vilt.

Hallgrímur Pétursson

Bæn og Faðir vor


